
  

Resolución do 13 de novembro de 2024, da Valedora do Pobo, para a tramitación dos 
expedientes de contratación polo procedemento simplificado con tramitación 
abreviada, sen constitución de mesa de contratación. 

A Lei 9/2017, do 8 de novembro, de Contratos do Sector Público, pola que se traspoñen 
ao ordenamento xurídico español as Directivas do Parlamento Europeo e do Consello 
2014/23/UE e 2014/24/UE, do 26 de febreiro de 2014, estableceu no seu artigo 159.6 o 
procedemento de contratación aberto simplificado con tramitación abreviada. 

Este procedemento, para contratos con valor estimado non superior a 60.000 € para 
subministracións e servizos, excepto os que teñan por obxecto prestacións de carácter 
intelectual, e non superior a 80.000 € para obras, simplifica moito a tramitación dos 
expedientes. Nestes expedientes, nos que as ofertas preséntanse na plataforma 
electrónica de licitación, se exime aos licitadores da acreditación da solvencia 
económica e financeira e técnica ou profesional, e nos que non se require a constitución 
de garantía definitiva, ao valorarse as ofertas con criterios de adxudicación 
cuantificables mediante a mera aplicación das fórmulas establecidas nos pregos, 
permiten a adxudicación dos contratos en breves períodos de tempo. 

A utilización deste procedemento, permite contratar as prestacións para satisfacer a 
maior parte das necesidades de subministracións, servizos e pequenas obras de 
mantemento e reparación da Institución que requiren un certo grao de inmediatez, por 
ser imprescindibles para as actividades e o funcionamento diario de equipamentos e 
instalacións. 

Así mesmo, a utilización deste procedemento permite a menor utilización da figura dos 
contratos menores, e a obtención dunha mellor relación calidade-prezo das obras, 
servizos e subministracións contratadas, ao tramitarse por procedementos abertos e 
con todas as garantías de transparencia. 

O artigo 326.1 da Lei 19/2017, que regula as mesas de contratación, establece que nos 
procedementos abertos simplificados con tramitación abreviada, será potestativa a 
constitución da mesa de contratación, que podería substituírse polos servizos 
dependentes do órgano de contratación. 

Esta substitución daríalle máis axilidade á tramitación sen prexuízo dos controis 
xurídicos e de intervención, que continuarán supervisando o inicio do expediente, a 
aprobación dos pregos correspondentes e a adxudicación dos contratos. 

De acordo co anterior e de conformidade co disposto no artigo 12.2 da a Lei 6/1984, do 
5 de xuño, do Valedor do Pobo,  

RESOLVO:  

1º.- Que nos procedementos abertos simplificados con tramitación abreviada previstos 
na normativa de contratos, a Mesa de Contratación sexa substituída polo Servizo de 
Contratación e Xestión Económica da Institución, que ten atribuída a competencia para 
a tramitación dos procedementos administrativos de contratación 

2º.- Déixase sen efecto a Resolución do 26 de setembro de 2022, da Valedora do Pobo, 
para a tramitación dos expedientes de contratación polo procedemento simplificado 
con tramitación abreviada, sen constitución de mesa de contratación. 

4º. Esta Resolución será publicada no Portal de transparencia, no perfil do contratante 
da Valedora do Pobo e no Boletín Oficial do Parlamento de Galicia. 

Santiago de Compostela, na data da sinatura.  

 

 

 

María Dolores Fernández Galiño  
Valedora do Pobo (en funcións) 

